
3. 4. Kap.
7
Evangelium.






12 Su goaivvo læ su gieđast, ja aites son butest, ja nisuides aittai son čokki, mutto sađoid časkadmættom dolain son baldda.

13 De Jesis Galilæast bođi Jordan gaddai, Johannes lusa, sust gastašuvvut.

14 Mutto Johannes sunji biettališgođi, ja celki: mon darbašam dust gastašuvvut, ja don muo lusa boađak?

15 Mutto Jesus vastedi ja celki sunji: mieđet dal, dastgo nuft berrijep mi buok vanhurskesvuođa ollašuttet. De son mieđeti.

16 Ja fo Jesus gastašuvvum læi, de dallan sån čacest erit goarŋesti; ja gæč, almek sunji rappasegje, ja Ibmel vuoiŋ son oini duva hamest luoitadæmen, ja bagjelassis boattemen.

17 Ja gæč, jedn almin bođi, mi celki: dat de læ muo bardne, dat æcalaš, gutte muo miela mield læ.



4. Kapittal.




1 De dolvvujuvui Jesus vuoiŋast mæccai bærgalaǥast gæččaluvvut.

2 Ja go njællja loǥe bæive ja njællja loǥe ija i borram læm, de maŋemusta borastuvvašgođi.

3 Ja gæččalægje su lusa bođi, ja celki: jos don læk Ibmel bardne, de gočo daid geđgid laibben šaddat.

4 Mutto son vastedi, ja celki: čallujuvvum læ: olmuš i læk dušše fal laibin ællemen, mutto juokke sanest, mi Ibmel njalmest boatta.

5 De valdi bærgalak su mieldes basse gavpugi; ja tempel harje ala bijai su, ja celki sunji:

